
Kalabhairava Stuti

కాలభైరవస్తుతిః

దేవా ఊచుః -
నమస్తే కాలనాథాయ నమస్తే కాలరూపిణే ।
నమో భీమాయ చోగ్రాయ  నమస్తే శూలపాణయే ॥౨౬౨॥
నమస్తే కాలకణ్ఠాయ  నమస్తే కాలభక్షక ।
నమో దిగమ్బరానన్త నమః పరమపూరుష ॥౨౬౩॥
నమో విశ్వాత్మక శ్రీమన్  నమో విశ్వైకజీవన  ।
నమస్తేఽస్తు సహస్రాక్ష  సహస్రకర  తే నమః ॥౨౬౪॥
సహస్రచరణామేయ  నమస్తే భైరవప్రభో   ।
నమస్తే రుద్ర రుద్రాత్మన్నమస్తే  రుద్రసమ్భవ  ॥౨౬౫॥
నమస్తే శామ్భవానన్ద నమస్తేభూతభావన ।
నమస్తే సర్వలోకేశ సర్వాధారామరార్చిత ॥౨౬౬॥
నమస్తే దిక్స్వరూపాయ నమస్తేభూస్వరూపిణే ।
నమస్తే సూర్యరూపాయ చన్ద్రరూపాయ  తే నమః ॥౨౬౭॥
నమస్తే గ్రహరూపాయ రూపాతీతాయ తే నమః ।
నమః సకలకల్యాణభాజనాయామృతాత్మనే ॥౨౬౮॥
నమః పరమవీరాయ నమః పరశుధారిణే ।
నమో డమరుహస్తాయ నమః ఖట్వాఙ్గధారిణే  ॥౨౬౯॥
నమోఽనన్తగుణాధార నమోఽనన్తస్వరూపిణే ।
నమో విభూతికవచ వ్యోమకేశ నమోఽస్తుతే ॥౨౭౦॥
నమస్త్రిశూలహస్తాయ  నమస్తే ముణ్డమాలినే  ।
నమః ప్రేతాసనాసీన  జపావర్ణ నమోఽతు తే ॥౨౭౧॥
నమో బ్రహ్మణ్యరూపాయ  విధినాశకృతే నమః ।
అశైవశైలవజ్రాయ    శివద్రోహివినాశక  ॥౨౭౨॥

శివభక్తప్రియ  శ్రీమన్నమః  శ్రీకాలభైరవమ్   ।
శరణ్యమూర్తే సర్వాత్మన్నమస్తే భక్తవత్సల  ॥౨౭౩॥
శివనేత్రానల  శ్రీమన్నమస్తే  శివపూజక ।
నమో రక్తామ్బర శ్రీమన్నమస్తే  రక్తచన్దన   ॥౨౭౪॥
నమస్తే రక్తకేశాయ  నమస్తే రక్తబాహవే  ।
నమస్తే రక్తభాలాయ  నమో రక్తనఖాయ తే ॥౨౭౫॥
నిర్వికార నిరీహేశ నిరఞ్జన  నిరాశ్రయ  ।
నిరుపద్రవ  నిర్ద్వన్ద్వ   నిరామయ నిరఞ్జన  ॥౨౭౬॥
వ్యాలోపవీతిన్నుగ్రాత్మన్మహాప్రలయకారణ   ।
అనేకసోమసూర్యాగ్నిగణాకార నమోఽస్తు తే ॥౨౭౭॥
॥ ఇతి శివరహస్యాన్తర్గతే  కాలభైరవస్తుతిః  సమ్పూర్ణా ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౧౧ ।౨౬౨-౨౭౭॥
- .. shrIshivarahasyam . ugrAkhyaH saptamAMshaH . adhyAyaH 11 . 262-277..

Notes:

Deva-s దేవాః collectively attempt to eulogize, pacify and appease the formidable

Kālābhairavaకాలభైరవ .

